
					এই পাতাটির মুদ্রণ সংশোধন করা প্রয়োজন। 
fi a
ब्रांक्षावाgा थबकब्रॉब्र काओं कtद्र- ዞቶ $፩
নন্দর পকেটে আনা পাঁচেক পয়সা ছিল, তবে সুবণের হাতে ছিল সোনার চুড়ি, কানে সোনার দুল। সহরের দিকে না গিয়া সহরকে পিছনে ফেলিয়া সহরতলী ডিঙ্গাইয়া নিরুদেশ যাত্ৰা করিলে কি ঘটিত বলা কঠিন। এ দিকের সহরতলী হইতে সহরে যাওয়ার পথে যদি হাসপাতালটা না পড়িত এবং হাসপাতালে যদি অপরাজিত না থাকিত, আর অপরাজিতার কাছে একবার শেষ বিদায় নেওয়ার সাধটা যদি সবণের না জাগিত, তাহা হইলেও কি ঘটিত বলা কঠিন। হয়ত কয়েকদিন পরে দু’জনে ফিরিয়া আসিত, হয়ত তাদের ফিয়াইয়া আনা হইত এবং বিশ্ৰী একটা হাঙ্গামা আরম্ভ হইয়া যাইত। কিন্তু অপরাজিতার খবর লইতে গিয়া জানা গেল, ঘণ্টাখানেক আগে সেও নিরুদেশ যাত্ৰা করিয়াছে, ফিরিয়া সে আর আসিবে না, ফিরাইয়া তাকে আনা যাইবে না। কেবল শরীরটাকে চিতায় তুলিয়া পুড়াইবার হাঙ্গামাটুিকু করিতে হইবে।
সুতরাং, নন্দ ও সুবর্ণের নিরুদেশ যাত্ৰা আপনা হইতে বাতিল হইয়া গেল । জ্যোতিৰ্ম্ময় আপিস যায় নাই, আপিস যাওয়ার পথে খবর নেওয়ার জন্য হাসপাতালে ঢুকিয়া হাসপাতালেই আটক হইয়া গিয়াছে। হাসপাতালের নূতন ও পুরাতন দালানের মাঝখানে চারিদিকে চওড়া কঁকার বিছানো পথের জন্য প্রায় সবুজ দ্বীপের মত দেখিতে ছোট একটু গোলাকার ঘাসে ঢাকা জমি আছে। সবুজ রঙকরা গোটা তিনেক লোহার বেঞ্চিও সেখানে পাতা আছে, রোগীর খবর যারা জানিতে আসে, ইচ্ছা করিলে দরকার মত ওখানে ফাকায় বসিয়া বেশী বেশী বাতাস টানিয়া বুকের ধড়ফড়ানি শান্ত করিতে পারে। এখন রোদের বড় তেজ, জ্যোতিৰ্ম্ময় একাই একটা বেঞ্চে চুপচাপ বসিয়াছিল। গায়ের উপর ঝাপাইয়া পড়িয়া সুবর্ণ তাকে জড়াইয়া ধৱিল। সুবৰ্ণ মরিতে বলিয়াছিল বলিয়াই কি অপরাজিতা মরিয়া গিয়াছে ? জ্যোতিন্ময় ধীরে ধীরে তাকে ছাড়াইয়া পাশে বসাইয়া দেয়। বলে, “এ রকম কৱে না, ছিঃ ! উতল হতে নেই, মরতে বললে কি মানুষ মৱে রে পাগলী ? আর তুই তো শুধু মুখে বলেছিলি মনে মনে তো চাইছিলি তোর বৌদি বঁাচুক। কত মা
পৰ্য্যন্তু কতবার স্বাগ করে ছেলেমেয়েকে মাৱতে বলে, মরতে বললেই যদি কেউ NN
মনে হয়, জ্যোতিৰ্ম্ময় যেন বক্তৃতা আরম্ভ কৰিয়াছে। হঠাৎ খামিয়া গিয়া

		 এই পাতা শেষ সম্পাদিত হয়েছে ০৭:১১টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

